
SLUŽBENI GLASNIK
OPĆINE KALESIJA

Godina: XLVI Petak, 05.08.2011. godine
K A L E S I J A

Broj: 7

OPĆINSKO VIJEĆE
89

Na osnovu stava 1. člana 123.
Zakona o poljoprivrednom zemljištu
(“Službene novine Federacije BiH”, broj
52/09), te člana 42. Statuta Općine Kalesija
– Prečišćeni tekst ("Sl. glasnik općine
Kalesija’’, broj 10/07 i 7/08), Općinsko
vijeće Kalesija na sjednici održanoj dana,
28.07.2011. godine, d o n o s i:

PROGRAM  GOSPODARENJA
POLJOPRIVREDNIM   ZEMLJIŠTEM  U
VLASNIŠTVU DRŽAVE NA PODRUČJU

OPĆINE  KALESIJA

I – OPĆE ODREDBE

Član 1.
      Ovim Programom određuje se
gospodarenje poljoprivrednim
  zemljištem u vlasništvu države na
području Općine Kalesija.
      Gospodarenje poljoprivrednim
  zemljištem iz stava 1. ovog člana zasniva
se na podacima:
-ukupne površine poljoprivrednog zemljišta

u vlasništvu države,
-dosadašnje gospodarnje poljoprivrednim

zemljištem u vlasništvu države,
-površine određene za povrat,
-površine određene za zakup,

-površine određene za koncesiju,
-površine određene za ostale načine

gospodarenja.

II – UKUPNE POVRŠINE
POLJOPRIVREDNOG ZEMLJIŠTA
 U VLASNIŠTVU DRŽAVE NA
PODRUČJU OPĆINE  KALESIJA

Član 2.
      Ukupne površine poljoprivrednog
zemljišta u vlasništvu države na području
Općine Kalesija, prema podacima iz
katastra zemljišta za pripadajuće
katastarske općine iznose:

za K.O. Vukovije..............  464ha 97a 87m2

za K.O. Jeginov Lug......... 474ha 04a 99m2

za K.O. Rainci Donji........  479ha 77a 41m2

za K.O. Prnjavor .............. 491ha 38a 31m2

za K.O. Memići ................   71ha 92a 14m2

za K.O.  Gojčin ................   75ha  46a 77m2

____________________________________________________

UKUPNO .................... 2057ha  57a 49m

Površine poljoprivrednog zemljišta iz
stava 1. ovog člana prema kulturi
obuhvaćaju:

Tablica 1.

Katastarska
Općina   Oranice Livade   Pašnjaci Ukupno

     ha  a m2    ha  a m2     ha  a m2 ha  a m2

K.O.
Vukovije 428 16 89 19 20 58 17 60 40 464 97 87

K.O.
Jeginov Lug 392 60 54 59 89 80 84 56 474 04 99

K.O. Rainci
Donji 260 47 45 182 59 39 36 70 57 479 77 41

K.O.
Prnjavor 469 33 50 00 00 00 22 04 81 491 38 31

K.O.
Memići 71 92 14 00 00 00 00 00 00 71 92 14

K.O. Gojčin 00 00 00 00 00 00 75 46 77 75 46 77
Ukupno Općina
Kalesija 1622 50 52 202 39 86 232 67 11 2057 57 49

Član 3.
      Podaci o površinama poljoprivrednog
zemljišta navedeni u članu 2. stav 1. ovog
Programa obuhvaćaju sva poljoprivredna
zemljišta u vlasništvu države koje se nalazi
izvan  granica građevinskog područja -
naselja a predstavljaju poljoprivredne
komplekse.

Član 4.
       Ukupne površine poljoprivrednog
zemljišta u vlasništvu države navedene u
članu 2. Programa iskazane su po k.č.u
prilogu 1. koji je sastavni dio ovog
Programa.

III –PODACI O DOSADAŠNJEM
GOSPODARENJU POLJOPRIVREDNIM
 ZEMLJIŠTEM U VLASNIŠTVU DRŽAVE

Član 5.
Poljoprivrednim zemljištem u

vlasništvu države gospodarilo se na način
da je od 2002. do do 2009. godine
Ministarstvo poljoprivrede, vodoprivrede i
šumarstva Tuzlanskog kantona zaključivalo
ugovore o zakupu poljoprivrednog zemljišta
u vlasništvu države. Nakon donošenja
Odluke Vlade Tuzlanskog kantona o općim
uvjetima i kriterijima za dodjelu u zakup
državnog poljoprivrednog zemljišta broj
02/1-24-147/08 od 11.12.2008.godine i
Zaključka Skupštine Tuzlanskog kantona
broj 01-02-194-3/098 od
12.03.2008.godine, gospodarilo se na način
da je za područje Općine Kalesija za 2009. i
2010. godinu ugovore o zakupu sa

zakupoprimcima ( poljoprivrednim
proizvođačima ) zaključivao  načelnik
općine Kalesija, kao zakupodavac.
      Općina Kalesija je za 2009.godinu
zaključila 369 ugovora o zakupu. Ukupna
površina, kao  predmet zakupa, iznosi
1.493 ha ( razlika u površini zemljišta koje
je dato u zakup i zemljišta koje je iskazano
u tabeli 1. je nastala iz sljedećih razloga:
zaraslo zemljište, minirane površine, putevi
ostavljeni za potrebe zakupoprimaca,
izgrađeni novi kanali koji nisu uknjiženi u
katastaru općine Kalesija, izgrađeni nasipi
koji u katastru nemaju evidentiranu
površinu, dio zemljišta dodijeljen kao
naknada za prugu, a nije isknjižen i
uzurpacija državnog poljoprivrednog
zemljišta). Ugovori o zakupu su zaključeni
na period od jedne godine tj. zaključeni su
za 2009/2010 godinu, te su isti i produženi
za godinu dana na osnovu interesa
poljoprivrednih proizvođača, tako da je broj
ugovora zaključenih za period 2010/2011.
godina, ostao isti.

Tablica 2.
R

b

k.č. broj K.O. površi
na ha

Razlog
nedavanja u

zakup
dio k.č.broj  2703/1 Vukovije 5 UZURPACIJA
dio k.č.broj  2732 Vukovije 30 Zapušteno

zemljište
dio k.č.broj  2636

Donji
Rainci

5
Zapušteno
zemljište

dio k.č.broj  2189 12
dio kč.broj  2191 25
dio k.č.broj  2194 2
dio k.č.broj  680

Jeginov
Lug 10 Zapušteno

zemljište

dio k.č.broj  682
dio k.č.broj  683
dio k.č.broj  694
dio k.č.broj  704
dio kč.broj  707
dio kč.broj  709
dio k.č.broj  1210/1

Prnjavor 6 Zapušteno
zemljištedio k.č.broj  1213/1

dio k.č.broj  1216/3
dio k.č.broj  1209/1

Prnjavor

17,5
Zapušteno
zemljište

dio k.č.broj  1262/1 2
dio k.č.broj  1306 7
dio k.č.broj  1333/1 10
dio k.č.broj  1236

Prnjavor

6,4

Minirano
dio k.č.broj  1306 7
dio k.č.broj  1316 9
dio k.č.broj  1327 2,5
dio k.č.broj  1328 112
uz sve k.č. u K.O.    Vukovije 20 Zapušteno

zemljište uz
kanale

uz sve k.č. u K.O.    Jeginov
Lug

8 Zapušteno
zemljište uz
kanale

uz sve k.č. u K.O.    Donji
Rainci

7 Zapušteno
zemljište uz
kanale

uz sve k.č. u K.O.    Prnjavor 7 Zapušteno
zemljište uz
kanale

uz sve k.č. u KO Memići 3 Zapušteno
zemljište uz
kanale

dio k.č.broj  2797 i
2799

Vukovije 4 Nasip

dio k.č.broj
251,252, 943 i 938

Jeginov
Lug

5 Nasip

dio k.č.broj 2629/4,
2636 i 2489

Rainci
Donji

2,5 Nasip

71/3 Gojčin 55 Nije bilo predmet
zakupa

Dijelovi k.č. koje su u sastavu
nekadašnjeg poljoprivrednog
dobra Spreča Kalesija

73

Putevi ( pristup
parcelama)  za
zakupoprimce
koji nisu
dodjeljivani u
zakup

Zemljište u potesu nekadašnjeg
poljoprivrednog dobra Spreča
Kalesija

106,1
Zemljište koje
nije dodijeljeno u
zakup

UKUPNO 559

Naprijed navedeni ugovori su
zaključeni u poljoprivrednom kompleksu
bivšeg poljoprivrednog dobra “Spreča”, dok
je izvan tog kompleksa na “Jelobrdskom
lugu”, K.O. Gojčin dodijeljeno 20 ha, a na
potezu sportskog aerodroma u K.O. Rainci
Donji dodijeljeno je u zakup 16,2 ha.

IV – POVRŠINE ODREĐENE ZA
POVRAT IMOVINE

Član 6.
       Zakon o restituciji u F BiH nije
usvojen pa prema tome ne zna se koje
nekretnine će biti predmet restitucije, kakav
način restitucije će biti: naturalna-povrat
istih nekretnina ili odgovarajućih drugih
nekretnina ili novčana naknada za
nekretnine ili na neki drugi način naknade
za nekretnine.

Iz naprijed navedenog slijedi da nije
moguće odrediti katastarske parcele koje
će biti predmet restitucije, te iz tog razloga
nisu navedene u ovom Programu.

V – POVRŠINE ODREĐENE ZA ZAKUP

Član 7.
     Zakup poljoprivrednog zemljišta u
vlasništvu države  na području ove Općine

urediće se na način kako je to propisano
odredbama Zakona o poljoprivrednom
zemljištu.
     U  narednoj tabeli su navedene površine
poljoprivrednog zemljišta po katastarskim
općinama i kulturama, a koje se u
narednom periodu planiraju davati  u zakup
pravnim i fizičkim licima koja se bave
poljoprivrednom proizvodnjom.

Tablica 3.

Katastarska
Općina   Oranice Livade   Pašnjaci Ukupno

     ha  a m2    ha  a m2     ha  a m2 ha  a m2

K.O. Vukovije 428 16 89 19 20 58 17 60 40 464 97 87
K.O. Jeginov
Lug 392 60 54 59 89 80 84 56 474 04 99

K.O. Rainci
Donji 260 47 45 182 59 39 36 70 57 479 77 41

K.O.  Prnjavor 469 33 50 00 00 00 22 04 81 491 38 31
K.O.  Memići 71 92 14 00 00 00 00 00 00 71 92 14
K.O. Gojčin 00 00 00 00 00 00 75 46 77 75 46 77

Ukupno Općina
Kalesija 1622 50 52 202 39 86 232 67 11 2057 57 49

Naprijed navedene površine sa
tačno označenim k.č. i površinama date su
u spisku kao prilog 1. koji je sastavni dio
ovog Programa.

Poljoprivredno zemljište katastarske
kulture pašnjak se obrađuje.

Površine poljoprivrednog zemljišta
namijenjenog za zakup, daće se u zakup na
rok do 10  godina odnosno do 25 godina.

Za potrebe zakupa poljoprivrednog
zemljišta u državnom vlasništvu na
području općine Kalesija određuje se
ukupna površine 2057,5ha.

Ako na zemljištu već postoje nasadi,
rok zakupa je dok nasadi ne budu
amortizirani, a najduže 25 godina.

Poljoprivredno zemljište u državnom
vlasništvu može se dati u zakup fizičkoj i
pravnoj osobi koja se bavi poljoprivrednom
djelatnošću.

Poljoprivredno zemljište u državnom
vlasništvu, koje se nalazi na području
općine Kalesija, može se dati u zakup
domicilnim fizičkim i pravnim subjektima
ako, izjavom ovjerenom kod nadležnog
suda potvrde kontinuitet poljoprivredne
djelatnosti i prebivalište-sjedište, na tom

području za najmanje deset narednih
godina.

Pravo prvenstva imaju porodice koje
isključivo ili pretežno ostvaruju prihode iz
poljoprivrede, a ne posjeduju dovoljno
zemljišta koje im obezbjeđuje ekonomsku
sigurnost.  Zakupnina se utvrđuje zavisno
od namjene korišćenja, lokacije i drugih
ekonomskih uslova, u skladu sa
kriterijumima koje utvrđuje kantonalno
ministarstvo, a na osnovu odredbi
Pravilnika o uslovima i načinu korištenja
sredstava ostvarenih od zamjene, zakupa i
koncesije poljoprivrednog zemljišta u
vlasništvu države (“Službene novine
Federacije BiH”, broj 78/09).

Poljoprivredno zemljište u vlasništvu
države dato u zakup ne može se dati u
podzakup. Ako su se na poljoprivrednom
zemljištu na dan sklapanja ugovora o
zakupu nalazili nasadi kojima se za vrijeme
trajanja zakupa smanjila vrijednost krivnjom
zakupoprimca, zakupodavcu pripada
naknada za umanjenu vrijednost tih
nasada.

Pravilnik  o kriterijima za izbor
najpovoljnijih ponuđača za zakup državnog
poljoprivrednog zemljišta na području
općine Kalesija  donosi Općinski načelnik
uz prethodno pribavljenu saglasnost
Općinskog vijeća Kalesija.

Poljoprivredno zemljište u vlasništvu
države daje se u zakup javnim pozivom.
Odluku o raspisivanju javnog  poziva  za
zakup poljoprivrednog zemljišta u vlasništvu
države, odluku o izboru najpovoljnije
ponude donosi Općinski načelnik uz
saglasnost Ministarstva.

Na osnovu odluke o odabiru
najpovoljnije ponude na javnom pozivu za
zakup poljoprivrednog zemljišta u vlasništvu
države, kantonalno ministarstvo i
podnosilac ponude sklapaju ugovor o
zakupu.  Tekst pripremljenog ugovora o
zakupu i odluke,  na poljoprivrednom
zemljištu u vlasništvu države, dostavlja se
prije njegovog potpisivanja na prethodno
mišljenje kantonalnom pravobranilaštvu u
roku od 15 dana od dana donošenja odluke
o izboru najpovoljnije ponude.

Kantonalno pravobranilaštvo dužno
je dati svoje mišljenje na akte iz stava 1.
ovog člana u roku od 15 dana od datuma
prijema.  Ako kantonalno pravobranilaštvo
ne dostavi svoje mišljenje na akte iz stava
1. ovog člana u roku od 15 dana od dana
njihovog prijema, smatra se da je ugovor
pravno valjano sačinjen i da nije zaključen
na štetu općine, kantona, Federacije,
odnosno države Bosne i Hercegovine.

Primjerak ugovora o zakupu na
poljoprivrednom zemljištu u vlasništvu
države, dostavlja se Kantonalnom i
Federalnom ministarstvu finansija i Općini
Kalesiji.

Kantonalno ministarstvo je  dužno
primjerak ugovora o zakupu dostaviti u roku
od 15 dana nadležnom sudu za vođenje
zemljišne knjige, odnosno katastra
nekretnina i Federalnom ministarstvu.
Zakupni odnos se registruje u zemljišnu
knjigu  i  u  zemljišni  katastar  u  roku  od  30
dana od dana odobrenja ugovora, odnosno
prestanka zakupa.

Na osnovu sklopljenog ugovora o
zakupu, zakupoprimca u posjed
poljoprivrednog zemljišta u vlasništvu
države, uvodi Kantonalno ministarstvo.

Ugovor o zakupu obavezno sadrži
odredbe koje se odnose na: imena i adrese
ugovorenih strana, datum sklapanja
ugovora, podatke iz zemljišne knjige,
odnosno katastra nekretnina, vrijeme
trajanja zakupa, visinu, rok i način plaćanja
zakupnine (ne može biti naturalna), opis i
vrijednost objekata, uređaja i zasada, te
način njihova održavanja, vrijeme
amortizacije zasada, neamortizovanu
vrijednost pripadaka zemljišta, prava i
obaveze zakupoprimca i zakupodavca, cilj-
namjenu korišćenja zakupljenog zemljišta,
klauzulu o nasljedivosti zakupa, razloge za
otkaz ugovora, razloge za prestanak
ugovora i proceduru za rješavanje sporova.

Ugovor o zakupu na određeno
vrijeme prestaje istekom vremena na koje
je sklopljen.  Ugovor o zakupu
poljoprivrednog zemljišta u vlasništvu
države može u svako vrijeme sporazumno
prestati.

Ugovor o zakupu prestaje po
Zakonu, ako zakupljeno poljoprivredno
zemljište prestane biti poljoprivredno zbog
promjene namjene, ako se zemljište koristi
suprotno odredbama sklopljenog ugovora ili
odredbama ovog Zakona, raskidom, ako se
zemljište ne koristi na propisan način i
pažnjom dobrog domaćina ili ako se koristi
suprotno ugovoru i daje u podzakup.

Zakupoprimac je dužan u roku od
šest mjeseci od dana prestanka ugovora o
zakupu predati u posjed zemljište vlasniku.

Zakupodavac će otkazati ugovor o
zakupu u slučaju ako zakupoprimac ne plati
zakupninu, ne koristi poljoprivredno
zemljište u vlasništvu države na način
propisan u članu 37. Zakona o
poljoprivrednom zemljištu, obrađuje
poljoprivredno zemljište suprotno
odredbama sklopljenog ugovora, daje
zakupljeno poljoprivredno zemljište u
podzakup, suprotno odobrenju
zakupodavca izvrši investicione radove na
poljoprivrednom zemljištu koji prelaze
granice uobičajenog gospodarenja ili
promijeni vrstu korišćenja poljoprivrednog
zemljišta, vrši aktivnosti suprotno
Zakonskim propisima o zaštiti prirode ili
radnje koje imaju negativan uticaj na
bogatstvo ili stanje prirodnog područja, te
ako na bilo koji način ugrožava opstanak
prirodnih vrijednosti.

Zakupoprimac nema pravo na povrat
neamortizovane vrijednosti trajnih zasada
na poljoprivrednom zemljištu u vlasništvu
države, ako zakupni odnos prestaje na
njegov zahtjev ili njegovom krivicom.

Po prestanku ugovora o zakupu
poljoprivrednog zemljišta zakupoprimac će
u roku od šest mjeseci uzeti one dijelove
opreme i građevine koje je on podigao,
tražiti naknadu stvarne vrijednosti opreme
koja će se utvrditi za opremu koju nije
moguće odnijeti, vegetaciju koju je zasadio,
te instalacije i zahvate za zaštitu zemljišta
koji su poboljšali kvalitet poljoprivrednog
zemljišta, ako je zasadio zasade i postavio
navedene uređaje i objekte uz saglasnost
zakupodavca i ako nije postignut dogovor
sa zakupodavcem srušiti i ukloniti na vlastiti

trošak, bez potraživanja naknade,
građevinske objekte privremenog karaktera,
koje je podigao.

Ako zakupoprimac zasadi zasade ili
izgradi uređaje i objekte bez odobrenja
zakupodavca, nema pravo na povrat
neamortizovane vrijednosti zasada
prestankom ugovora o zakupu.

 Prestankom zakupa zakupodavac
ima pravo na zasađene zasade i izgrađene
objekte i uređaje, a zakupoprimcu mora
platiti njihovu još neamortizovanu
vrijednost, ako su zasadi, odnosno objekti i
uređaji napravljeni uz njegovu saglasnost.

Zasadi, objekti i uređaji pripadaju
zakupodavcu, bez odštete ako su bili
zasađeni i izgrađeni bez njegovog
odobrenja.

Zakupodavac ima pravo ukloniti
uređaje kod kojih je to moguće, bez štete.

Na raskid ugovora o zakupu
poljoprivrednog zemljišta u vlasništvu
države koji nije regulisan odredbama ovog
Zakona, primjenjuju se propisi o obaveznim
odnosima.

Sredstva ostvarena od zakupa i
koncesije poljoprivrednog zemljišta u
vlasništvu države dijele se na sledeći način:

Općini Kalesija pripada 70 %
sredstava a Tuzlanskom kantonu pripada
30% sredstava

Općina Kalesija može koristiti
sredstva za finansiranje sljedećih projekata
zaštite i uređenja poljoprivrednog zemljišta,
po postupku i uslovima kojim se referišu
zaštita i uređenje zemljišta, a sve u cilju
dosljedne primjene Zakona o
poljoprivrednom zemljištu.
Projekt uređenja zemljišta procesom:
komasacije, arondacije, melioracije
(izgradnja i održavanje sistema za
odvodnjavanje i navodnjavanje, poboljšanje
kvaliteta poljoprivrednog zemljišta,
kultivacije livada i pašnjaka, pretvaranje
neobradivog poljoprivrednog zemljišta u
obradivo), program razminiranja zemljišta,
okrupnjavanje zemljišnog posjeda
kupovinom ili zamjenom poljoprivrednog
zemljišta, agrotehničkih mjera,

protiverozivne zaštite, rekultivacije, za
poljoprivrednu opremu i mehanizaciju, za
saniranje poljskih šteta, za bonitiranje
zemljišta, ispitivanje štetnih i opasnih
materija u i na poljoprivrednom zemljištu.
Pod agrotehničkim mjerama smatraju se:
krčenje, čišćenje, ravnanje i nivelisanje
terena, tabliranje poljoprivrednog zemljišta,
formiranje terasa za poljoprivrednu
proizvodnju, meliorativna kalcizacija ili
gipsovanje, meliorativna fertilizacija,
meliorativna humizacija, produbljivanje
oranice, remedijacija poljoprivrednog
zemljišta, osnovna i dopunska obrada,
sprječavanje erozije, sprječavanje
zakorovljenosti, obavljanje usluga
poljoprivrednim mašinama i oruđima,
čišćenje kanala, zabrana, odnosno obaveza
uzgoja pojedinih vrsta bilja na određenom
području, mjere za zaštitu od poljskih šteta,
korištenje i uništavanje biljnog otpada,
održavanje živica i međa, održavanje
poljskih puteva, sprječavanje zasjenjivanja
susjednih čestica, sadnja i održavanje
vjetrozaštitnih pojasa i dr. u skladu sa
Pravilnikom o uslovima i načinu korištenja
sredstava ostvarenih od zamjene, zakupa i
koncesije poljoprivrednog zemljišta u
vlasništvu države (“Službene novine
Federacije BiH”, broj 78/09)

Za navedene namjene sredstva se
koriste na osnovu odluka Općinskog vijeća.

VI – POVRŠINE ODREĐENE ZA
KONCESIJU

Član 8.
Mogućnost dodjele koncesije za

korištenje poljoprivrednog zemljišta u
vlasništvu države na području općine
Kalesija urediće se na način kako je to
propisano kantonalnim I federalnim
propisima koji regulišu oblast koncesija.

VII – POLJOPRIVREDNE POVRŠINE
NAMJENJENE ZA «OSTALO»  (sport i
rekreacija- golf)

Član 9.
U nekadašnjem poljoprivrednom

kompleksu “Spreča” prostornom–planskom
dokumentacijom nema  planiranih površina
namjenjenih za sport, rekreaciju, golf i
ostale sportske aktivnosti.

Član 10.
           Prostornim planom Tuzlanskog
kantona tj. Odlukom o provođenju
Prostornog plana za područje Tuzlanskog
kantona za period 2005-2025 godine
(“Službene novine  TK”, broj  9/06) u čl. 19.
Odluke u poglavljima br. 11.6 i 11.7 Plana i
grafičkim prilozima br. 13, 26 i  27.5.
Prostornog plana Tuzlanskog  kantona
predviđena je lokacija za planiranu
privrednu zonu u Kalesija Gradu i Kalesija
Gornja, Memići i Vukovije, ukupna površina
istih iznosi cca 40ha i iste će se koristiti u
poljoprivredne svrhe kroz na način davanja
u zakup gdje su i obuhvaćene u prilogu
katastarskih čestica, dok se zemljište ne
privede planiranoj konačnoj namjeni, tako
da će se prilikom privođenja zemljišta
trajnoj namjeni predviđenoj po prostorno
planskoj dokumentaciji ugovor o zakupu
raskinuti.
      U toku su aktivnosti na izradi
Prostornog plana Općine Kalesija, kojim će
se u skladu sa Prostornim planom
Tuzlanskog kantona i interesima Općine
Kalesija predvidjeti lokacija za naprijed
navedene privredne zone. Navedeni
projekat je od velikog  značaja za Općinu
Kalesiju, jer bi njegova realizacija značila
podizanje kvalitete privredne proizvodnje na
višu razinu, te privukla veći broj
potencijalnih privrednika.

Memorijalni komleks Kalesija Gornja,
čija gradnja je u toku,  Prostornim planom
Općine Kalesiji će se odrediti kao zemljište
za posebne namjene.

VIII –MONITORING, REJONIZACIJA I
MJERE U SVRHU ZAŠTITE
 POLJOPRIVREDNOG ZEMLJIŠTA

Član 11.
Rejonizacija područja obuhvata

državnog poljoprivrednog zemljišta je



         Petak, 05.08.2011. godine              SLUŽBENI GLASNIK OPĆINE KALESIJA            Broj 7     Strana 295

izvršena podjelom na rejone na sledeći
način:

Tablica 5.
R
b

Naziv
rejona

Površina
obuhvata

(ha)

Način
korištenj

a
zemljišta

Preporuke za
uređenje i zaštitu

Krušik 470 obrada

Čišćenje kanala,
obnova kanalske
mreže i uređenje
nasipa, uređenje
rijeke Gribaje i
Spreče kao i
zaraslih površina

Pijernice 269 obrada

Čišćenje kanala,
obnova kanalske
mreže I uređenje
nasipa, uređenje
rijeke Gribaje I
Spreče kao i
čišćenje zaraslih
površina

Kovačevo
polje 168 obrada

Čišćenje kanala,
obnova kanalske
mreže I uređenje
nasipa, uređenje
rijeke Gribaje  kao i
čišćenje zaraslih
površina

Đedovo
polje 345 obrada

Čišćenje kanala,
obnova kanalske
mreže i uređenje
nasipa kao i
čišćenje zaraslih
površina

Crne Bare 177 obrada

 Čišćenje kanala,
obnova kanalske
mreže i uređenje
nasipa, uređenje
rijeke Spreče kao i
čišćenje zaraslih
površina

Prnjavorski
lugovi 476 obrada

Čišćenje kanala,
obnova kanalske
mreže i uređenje
nasipa, uređenje
rijeke Spreče kao i
čišćenje zaraslih
površina sa
deminiranjem

Memićki
lugovi 77 obrada

Čišćenje kanala,
obnova kanalske
mreže i uređenje
nasipa, uređenje
rijeke Bukovice i
Spreče kao i
čišćenje zaraslih
površina sa
deminiranjem

Jelobrdski
lug 75

30ha
obrada i

45 ha
pašnjak

Krčenje i izgradnja
kanalske mreže

UKUPNO 2057

Član 12.
Monitoring nad realizacijom ovog

Programa vršiće nadležna općinska služba
za poslove poljoprivrede, kao i nadležni

kantonalni organi u skladu sa Zakonom o
poljoprivrednom zemljištu.

Rajonizacija je podjela šireg teritorija
na uža područja prema prirodnim i
ekološkim obilježjima. Rajonizacija spada u
tehničke mjere  koje utječu na poboljšanje
prirodnih i tehnoloških uvjeta poljoprivredne
proizvodnje tj. racionalno korištenje tih
uvjeta, pored ostalih tehničkih mjera:
melioracija, hemizacija, komasacija i
arondacija.

Za poboljšanje tj. podizanje nivoa i
kvaliteta poljoprivredene politike služe još:
· ekonomske mjere kao što su: tržište,

cijene, subvencije (poticaji), porezi,
krediti, investicije, vanjska politika,
devizna politika, osiguranje itd.

· organizacijske mjere  kao što su:
organizacija obrazovanja
poljoprivrednika, organizacija
poljoprivrdnih službi-odsjeka,
specijalizacija, organizacija
Znanstveno-istraživačkog rada,
informiranje itd.

· administrativne mjere utvrđuju
kvalitetu i promet polj. proizvoda i sl…

Velika većina ovih mjera je nadležnosti
državnih, federalnih, kantonalnih i manjim
dijelom općinskih organa vlasti, te će se
ove mjere sprovoditi u saradnji sa višim
nivoima vlasti.

Zakupoprimci poljoprivrednog
zemljišta dužni su poljoprivredno zemljište
obrađivati sukladno agrotehničkim mjerama
ne umanjujući njegovu vrijednost.

Obvezuju se zakupoprimci
poljoprivrednog zemljišta da na zemljištu
poduzimaju mjere sprječavanja
zakorovljenosti, mehaničkim ili kemijskim
sredstvima, radi sprječavanja širenja korova
na susjedne parcele.
Obvezuju se zakupoprimci poljoprivrednog
zemljišta, zbog zaštite zdravlja
stanovništva, da unište ambroziju prije
cvjetanja na poljoprivrednim površinama,
međama, uz živice. Zakupoprimci
poljoprivrednog zemljišta moraju voditi brigu
ukoliko postoje ograde (živice) uz
poljoprivredno zemljište da iste moraju biti

uređene na način da ne nanose štetu
susjednim česticama svojim
nekontroliranim širenjem, obrastanjem i
zasjenjivanjem susjednih čestica.

Zabranjuju se sve radnje koje mogu
dovesti do uništavanja poljskih puteva, a
posebno:
· preoravanje poljskih puteva,
· sužavanje preoravanjem,
· uništavanje zelenog pojasa uz poljske

puteve,
· uništavanje i zatrpavanje kanala za

odvodnju oborinskih voda (tamo gdje
postoje),

· nanošenje zemlje i raslinja na poljske
puteve prilikom obrađivanja zemljišta,

· neobrezivanje raslinja (grmlja), nasada
voćaka i samoniklog odnosno
posađenog drveća.

Obvezuje se zakupoprimac
poljoprivrednog zemljišta sanirati poljski put
o svom trošku ako je isti namjerno ili
nenamjerno oštetio određenim radnjama i
očistiti poljski put od eventualnog nanosa
zemlje, biljnog otpada i raslinja prilikom
obrade zemljišta.

Zakupoprimci poljoprivrednog zemljišta
dužni su čistiti prirodno stvorene ili
izgrađene kanale tako da se spriječi
odronjavanje zemlje, zarastanje korovom i
raslinjem, odnosno omogućiti prirodni tok
oborinskih voda.

Zabranjuje se svako zatrpavanje kanala
osim kada se to radi temeljem projektne
dokumentacije i valjane dozvole nadležnih
tijela koju je pribavio vlasnik odnosno
zakupoprimac poljoprivrednog zemljišta.

U cilju sprečavanja i zaštite od širenja
bolesti i štetnika vlasnici i zakupoprimci
poljoprivrednog zemljišta dužni su:
· provoditi mjere suzbijanja bolesti bilja i

štetnika radi sprečavanja širenja bolesti i
štetnika tretiranjem sredstvima čija se
uporaba dozvoljava na temelju
zakonskih propisa o zaštiti bilja,

· nakon žetve, odnosno berbe usjeva,
podrezivanja nastale biljne otpatke
zaorati ili ukloniti sa zemljišta, dok se
kukuruzovina mora odstraniti ili zaorati

najkasnije do 01.04. iduće vegetacijske
godine.

· provoditi uništavanje biljnih ostataka,
korova i suhe trave, prilikom spaljivanja i
uništavanja biljnih otpadaka i korova na
poljoprivrednom zemljištu poduzeti
mjere opreza sukladno propisima zaštite
od požara,

· pridržavati se zabrane spaljivanja biljnih
otpadaka i korova u razdoblju koje
odredi općina Kalesija u skladu sa
posebnim propisima,

· ukloniti sav ambalažni otpad od
utrošenih sredstava za zaštitu bilja i
zbrinuti ga prema uputama proizvođača
ili prema posebnim propisima o
zbrinjavanju otpada,

· ukloniti sav ambalažni otpad koji je
nastao prilikom berbe ili obrade
zemljišta,

· spriječiti unos štetnih tvari u
poljoprivredno zemljište,

· u cilju suzbijanja bolesti i štetnika
poštivati zabranu uzgoja pojedinih
kultura na poljoprivrednom zemljištu u
razdoblju koje odredi nadležno tijelo
Općine Kalesija, na osnovu  posebnih
zakonskih propisa.
Štetne tvari u poljoprivrednom zemljištu

su tvari koje uzrokuju promjene kemijskog,
fizikalnog i biološkog svojstva zemljišta, živi
GMO organizmi, uslijed čega se umanjuje
proizvodna sposobnost poljoprivrednog
zemljišta ili se onemogućuje korištenje
zemljišta za poljoprivrednu proizvodnju.

Onečišćenjem poljoprivrednog zemljišta
smatra se vegetacijsko-gospodarski otpad
poljoprivrednog porijekla, ako je ostavljen
na poljoprivrednoj površini duže od jedne
godine, ili nije zaoran (kukuruzovina) do
kraja 4. mjeseca tekuće godine.

Pri određivanju količine, te načina i
vremena primjene gnojiva, moraju se
poštivati odredbe pozitivnih zakonskih
propisa.

Gospodarski otpad tj.stajnjak mora
se zaorati odmah nakon nanošenja na
poljoprivredno zemljište.

Stajnjak, ako je nanijet na
poljoprivredno zemljište koje je udaljeno do

400 metara od stambenih objekata naselja,
moraju se zaorati istoga dana kada su
nanijeti.

Onečišćenjem poljoprivrednog
zemljišta smatra se svako ostavljanje
ambalaže od zaštitnih sredstava koja se
koriste u poljoprivrednoj proizvodnji, ostale
plastične ambalaže koja je ostala od
skidanja usjeva, berbe ili obrade zemljišta,
a nije po završetku posla odmah uklonjena
s poljoprivrednih površina.

IX PRIJELAZNE I ZAVRŠNE ODREDBE

Član 13.

        Sastavni dio ovog Programa je:

Prilog I    – Popis poljoprivrednog
zemljišta u vlasništvu
države na području općine
Kalesija po katastarskim
česticama

Član 14.

       Ovaj Program stupa na snagu danom
dobijanja saglasnosti od Ministarstva
poljoprivrede, šumarstva i vodoprivrede, a
bit će objavljen u ''Službenom glasniku
Općine Kalesija''.

Bosna i Hercegovina
Federacija Bosne i Hercegovine              PREDSJEDAVAJUĆI
   TUZLANSKI KANTON                          OPĆINSKOG VIJEĆA
      OPĆINA KALESIJA
      OPĆINSKO VIJEĆE                               Fetah Hujdur s.r.
Broj: 01-05-1728
Datum, 29.07.2011. godine

 Prilog I  – Popis poljoprivrednog
zemljišta u vlasništvu
države na području općine
Kalesija po katastarskim
česticama

90
Na osnovu člana 13. Zakona o

principima lokalne samouprave u FBiH (Sl.
novine FBiH“, broj 49/06) i člana 42. Statuta
općine Kalesija – Prečišćeni tekst («Sl. glasnik
općine Kalesija», broj 10/07 i 6/08), Općinsko
vijeće Kalesija na sjednici održanoj dana
28.07.2011. godine,
d o n o s i

O D L U K U

o davanju prethodne saglasnosti na Pravilnik o
kriterijima za izbor najpovoljnijih ponuđača za
zakup državnog poljoprivrednog zemljišta na

području općine Kalesija

I
Ovom Odlukom daje se prethodna

saglasnost na Pravilnik o kriterijima za izbor
najpovoljnijih ponuđača za zakup državnog
poljoprivrednog zemljišta na području općine
Kalesija.

II
Ova Odluka stupa na snagu danom

objavljivanja  u “Službenom glasniku općine
Kalesija”.

         Bosna i Hercegovina
Federacija Bosne i Hercegovine               PREDSJEDAVAJUĆI
TUZLANSKI KANTON                              OPĆINSKOG VIJEĆA
      OPĆINA KALESIJA
      OPĆINSKO VIJEĆE                              Fetah Hujdur s.r.
Broj: 01-05-2-3040
Datum, 29.07.2011. godine

OPĆINSKI NAČELNIK
91

Na osnovu člana 15. Zakona o
principima lokalne samouprave (“Sl. novine
FBiH” br. 49/06) i člana 56. Statuta općine
Kalesija (“Sl. Glasnik općine Kalesija” br. 10/07
i 7/08), Općinski načelnik Kalesija, dana
28.07.2011. godine, d o n o s i

P R A V I L N I K
O KRITERIJIMA ZA IZBOR NAJPOVOLJNIJIH

PONUĐAČA ZA ZAKUP DRŽAVNOG
POLJOPRIVREDNOG ZEMLJIŠTA NA

PODRUČJU OPĆINE KALESIJA

Član 1.
Ovim Pravilnikom se uređuju Kriteriji i

uslovi za izbor najpovoljnijih ponuđača za
zakup državnog poljoprivrednog zemljišta (u
daljem tekstu: Zemljište) na području općine
Kalesija.

Član 2.
Predmet zakupa je zemljište utvrđeno u

Programu gospodarenja državnim
poljoprivrednim zemljištem na području općine
Kalesija.

Član 3.
Ponuđači za zakup zemljišta mogu biti

pravna ili fizička lica sa područja općine
Kalesija registoravana za obavljanje
poljoprivredne djelatnosti ili registrovano
poljoprivredno gazdinstvo.

Član 4.
Zemljište se dodjeljuje u zakup na period

do 25 godina za podizanje nasada voćnjaka,
vinograda i rasadnika, odnosno na period do
10 godina za drugo poljoprivredno
iskorištavanje.

Član 5.
Javni poziv za odabir najpovoljnijih

ponuđača za zakup zemljišta će se objaviti u
sredstvima javnog informisanja.

Rok za podnošenje prijava za zakup
zemljišta je 15 dana od dana objavljivanja.

Član 6.
Za rješavanje po podnesenim prijavama

za dodjelu zemljišta po raspisanom Javnom
pozivu Općinski načelnik formira komisiju od tri
(3) člana.

Komisija ima zadatak da razmotri prijave
prispjele na Javni poziv, sačini rang listu
najpovoljnijih ponuđača i predloži listu za

dodjelu zemljišta u roku od 15 dana od dana
zaključenja Javnog poziva.

Na prijedlog Komisije, Odluku o izboru
najpovoljnijih ponuđača za dodjelu zemljišta u
zakup donosi Općinski načelnik, uz saglasnost
Ministarstva poljoprivrede, šumarstva i
vodoprivrede TK.

Na Odluku iz prethodnog stava može se
izjaviti žalba Komisiji za drugostepeno upravno
rješavanje Općine Kalesija.

Član 7.
Pri odabiru prava prvenstva zakupa

državnog poljoprivrednog zemljišta redoslijed
će se utvrditi na osnovu kumultivno ostvarenih
bodova po kriterijima kako slijedi:

a. Broj uposlenih radnika: 1 boda po
postojećem uposlenom radniku, 2 boda po
novouposlenom radniku (bez otpuštanja
postojećih) a maksimalno može dobiti po
ovom osnovu 30 bodova.

b. Osnovna djelatnost, poljoprivredna
proizvodnja................................. 15 bodova
Dopunska djelatnost, poljoprivredna
proizvodnja................................... 5 bodova

c. Raspoloživa poljoprivredna mehanizacija
po registrovanoj poljoprivrednoj mašini 2
boda, a maksimalno može dobiti po ovom
osnovu 10 bodova.

d. Vrsta poljoprivredne djelatnosti:
 d.1.)Stočarstvo (1 do 5 grla)…….  5 bodova

   Stočarstvo (6 do 15 grla)…...10 bodova
  Stočarstvo (16 grla i više)….15 bodova

d.2.)Voćarstvo ...........................  5   bodova
d.3.) Peradarstvo od 5000 do 10000

brojlera po turnusu...............  5 bodova
   preko 10000 brojlera po
   turnusu ................................10 bodova

d.4.)  Ratarstvo
  žitarice..................................15 bodova
  plastenička i staklenička
  proizvodnja...........................  7 bodova
  ostala proizvodnja ...............   5 bodova

e. Dosadašnje neuredno plaćanje zakupnine
(ukoliko je ponuđač do sada koristio
državno poljoprivredno zemljište u zakupu a

izmirio je obaveze po osnovu zakupa   do
dana podnošenja prijave)..  .......  -5 bodova
(oduzima se  pet bodova).

f. Ponuđena cijena zakupa u odnosu na
početnu cijenu, za svakih 5 KM/ha više od
početne cijene 1 bod, a maksimalno može
dobiti po ovom osnovu 10 bodova.

g. Poljoprivredni proizvođači kojima je
poljoprivreda osnovna djelatnost,

     a bili su pripadnici Armije R BiH u periodu
1992 – 1995.godine, za svaku godinu
provedenu u Armiji R BiH ................. 1 bod.

Član 8.
Prijave na javni poziv zakupaca koji su

do sada koristili državno poljoprivredno
zemljište a nisu izmirili svoje obaveze oko
plaćanja zakupa istog, neće biti uzete u
razmatranje prilikom dodjele Zemljišta u zakup.

Član 9.
Porodice koje isključivo ili pretežno

ostvaraju prihod iz poljoprivrede, a ne
posjeduju dovoljno zemljišta koje im osigurava
ekonomsku sigurnost imaju pravo prvenstva
pod jednakim uslovima.

Član 10.
         U slučaju da se na javni poziv prijave
pravna i fizička lica sa zahtjevom za zakup
Zemljišta u površini većoj od raspoložive, koja
je  predmet javnog poziva, Komisija može
napraviti prijedlog Općinskom načelniku da se
ponuđačima umanji tražena površina  zemljišta
za zakup, srazmjerno ukupnoj raspoloživoj
površini zemljišta, uzimajući u obzir površinu
zemljišta koju ponuđač ima u svom posjedu a
kako bi se zadovoljili zahtjevi svih
poljoprivrednih proizvođača koji zadovoljavaju
kriterije iz člana 7. tačka g. ovog Pravilnika.

Član 11.
Ovaj Pravilnik stupa na snagu danom

objave u «Službenom glasniku općine
Kalesija» uz prethodno pribavljenu saglasnost
Općinskog vijeća Kalesija.
Bosna i Hercegovina
Federaacija Bosne i Hercegovine        OPĆINSKI NAČELNIK
Tuzlanski kanton
OPĆINA KALESIJA                                 Rasim Omerović s.r.
OPĆINSKI NAČELNIK
Broj: 02-05-1765
Datum: 02.08.2011. godine

